
				এই পাতাটির মুদ্রণ সংশোধন করা প্রয়োজন। 
ভূদেব মুখোপাধ্যায় ।
অধ্যাপনা-কাৰ্য্যে প্ৰভূত খ্যাতি অর্জন করেন। তৎপরে বি-এল পাশ হইয়া কিছুদিন উনাও ও পাটনায় ওকালতি করেন। অতঃপর কিছুকাল হুগলী কলেজে আইনের অধ্যাপনা করিয়া পরে ভাগলপুরের উকীল হন এবং সেইখানেই বসবাস করেন। তঁহার দুই পুত্র ; শ্ৰীযুত অনাদিনাথ বন্দ্যোপাধ্যায় ভাগলপুরের উকীল এবং শ্ৰীযুত অনন্তনাথ বন্দ্যোপাধ্যায় বিহার প্রদেশের মুন্সেফ।
সহকারী ইনস্পেক্টরের পদপ্রাপ্তি
স্কুল-ইনস্পেক্টর উড়ো সাহেব ছয় মাসের ছুটী লইয়া বিলাত যাইলে জিয়লজিক্যাল সার্ভে বিভাগের মিঃ মেডলিকট তাহার স্থানে অস্থায়িভাবে নিযুক্ত হন। উড়ো সাহেবের সুপারিশে ও স্তর এসলী ইডেনের অনুমোদনে ভুদেববাবুকে মিঃ মেডলিকটের সহকারী নিযুক্ত করা হয়। এই পদটী ছয় মাসের জন্য নূতন সৃষ্টি হইয়াছিল। ভূদেববাবু ১৮৬২ খৃষ্টাব্দের জুলাই মাসে ৪০০২ টাকা বেতনে নিযুক্ত হন। অতঃপর ১৮৬১ খ্ৰীষ্টাব্দের জানুয়ারী মাস হইতে ভূদেববাবু এই পদে স্থায়িভাবে
নিযুক্ত হন। তখন র্তাহার পদের নাম হয়-স্কুল-সমূহের অতিরিক্ত ইনস্পেক্টর ।
ভূদেববাবুর পিতার মৃত্যু
১৮৩৯ খৃষ্টাব্দে ভূদেববাবুর মাতৃদেৰী স্বৰ্গারোহণ করেন। তাহার পর তাহার পিতৃদেব তর্কভূষণ মহাশয় ২৬ বৎসর জীবিত ছিলেন। ১৮৬৫ খৃষ্টাব্দে ভাদ্র মাসে তর্কভূষণ মহাশয় সজ্ঞানে গঙ্গালাভ করেন। মৃত্যুকালে তঁহার ৭৩ বৎসর বয়স হইয়াছিল। ভূদেববাবুর পিতৃশ্ৰাদ্ধ হরিতকী বাগানের বাটীতে হইয়াছিল। পিতৃশ্ৰাদ্ধে ভূদেববাবু যথেষ্ট অর্থব্যয় করিয়াছিলেন। ব্ৰাহ্মণপণ্ডিত-বিদায়, কাঙ্গালী-বিদায়, ব্ৰাহ্মণ

